
EH Bildu Nafarroa taldeko foru parlamentari Eneka Maiz Ulaiar andreak, Nafarroako Parlamentuko Erregelamenduaren babesean, Nafarroako Gobernuari eskatzen dio galdera honi ahoz erantzun diezaion.
Berriki, Hizkuntz Eskubideen Behatokiak jakinarazi du Nafarroako Foruzaingoak artxibatu egin duela Euskararen Telefonoan erregistratutako kexa bat euskara hutsean idatzita egoteagatik. Aldi berean, salatu du Foruzaingoaren Komunikazio eta Herri Partaidetza Taldeak euskararekiko gutxiespeneko hitz iraingarriak jaurti dituela.
Hizkuntz Eskubideen Behatokia herritarren hizkuntza-eskubideez arduratzen da eta eskubide horiek babestera zuzentzen du bere jarduera. Euskararen telefonoa Behatokiaren doako zerbitzua da, eskubideen urraketei dagokionez herritarrei eta erakundeei konponbidea ematen laguntzeko.
Zer neurri hartuko ditu Barneko, Funtzio Publikoko eta Justiziako Departamentuak egoera bidegabe hori konpontzeko eta berriz gerta ez dadin bermatzeko?
Iruñean, 2025eko urriaren 27an
Foru parlamentaria: Eneka Maiz Ulaiar
